
Tsev Kawm Ntawv Como Park 

Senior High Txoj Cai Siv Xov Tooj  
Nyob rau hauv Tsev Kawm Ntawv Como Park 
Senior High, peb txhawb cov tub ntxhais kawm 
ntawv txoj kev siv cuab yeej ua twj kawm ntawv rau 
lub neej tiag. Tiam sis peb tsis pub siv lub xov 
tooj ntawm tes rau lub sij hawm kawm ntawv thaum 8:30-3 pm. 

Tej kev qhia uas peb xav kom ceev lub xov tooj li cas:  
1.​ Cov neeg laus yog cov tswj txoj kev kawm thiab kev nyab xeeb hauv qhov chaw qhia ntawv.  

a.​ Tsis pub muaj lub xov tooj rau hauv chav kawm ntawv pab tau kom tub ntxhais kawm cuab 
pob ntseg mloog. Cov laus yuav hais kom muab xov tooj cia. 

b.​ Yog tus tub ntxhais kawm ntawv tsis ua li hais, los sis nws lub xov tooj tseem ua kev tab 
kaum dua, ib tug laus yuav hais kom muab lub xov tooj coj mus cia rau ib qhov chaw uas muaj 
kev ruaj ntseg nrog ib tug neeg laus kom txog thaum lawb chav ntawd. 

c.​ Yog tus tub ntxhais kawm ntawv tsis kam ua li hais los sis tsis kam muab lub xov tooj cia rau 
ib qhov chaw hauv chav kawm, tus neeg laus yuav hu ib tug neeg pab seem cwj pwm los ntsib 
nws. Yuav muab sau rau hauv daim ntawv qhuab ntuas, ces tus pab cwj pwm los sis ib tug 
thawj coj yuav muab lub xov tooj cia txog thaum lawb ntawv hnub ntawd thiab hu rau tsev 
neeg paub.    

d.​ Yog tus tub ntxhais kawm ntawv pheej siv xov tooj tsis raws li kev siv, los sis pheej tsis kam ua 
raws li hais, ces yuav nrog tsev neeg tham thiab tham kom haum tias yuav siv xov tooj li cas 
xwb.  

2.​ Kev siv xov tooj mas yuav tsum yog tau kev tso cai hu/txais xov tooj rau hauv chav ua hauj lwm los sis 
thaum hla chav/sij hawm noj sus xwb. Tub ntxhais kawm ntawv tsis txhob hu xov tooj tham suab los 
sis saib duab thaum kawm ntawv.  

a.​ Yog tub ntxhais kawm ntawv tham suab los sis tham saib duab hauv xov tooj thaum kawm 
ntawv ces yuav raug xa mus ntsib tus neeg hauj lwm sab cwj pwm, thiab hu rau tsev neeg.  

b.​ Yog tub ntxhais kawm ntawv pheej hu los sis txais xov tooj ntxiv thaum kawm ntawv, ces yuav 
tau ntsib nrog tsev neeg thiab tham kom haum tias lub xov tooj tsuas siv tau li cas xwb.  

Yog vim li cas peb ho txwv tsis pub siv lub xov tooj rau tej lub sij hawm?  
1. Yuav loj hlob paub nrog neeg. Peb ntseeg tias kawm txuas lus tim ntsej tim muag nrog neeg thiab sib 

koom tes tseem ceeb heev. Ib qho kev txawj tseem ceeb uas peb cov tub ntxhais kawm ntawv yuav 
kawm hauv Tsev Kawm Ntawv Como Park Senior yog kev haum xeeb nrog lwm tus, ua ub no tim ntsej 
tim muag nrog ntau tus neeg txawv nqaij tawv. 

2. Twj hluav taws xob ua kev cuam tshuam zuj zus tuaj. Thaum lub xov tooj txais xov nrov tuj teeb ces 
yuav tab kaum tub ntxhais kawm ntawv thiab hauv chav tib si. Peb xav kom tub ntxhais kawm ntawv 
cuab pob ntseg rau kev kawm, tsis yog lub xov tooj seb leej twg hu los sis ntaus ntawv rau lawv.  

3. Xov tooj raug nyiag. Peb cov tub ntxhais kawm hauv tsev kawm ntawv Como Park yeej zoo kawg, 
tiam sis xov tooj tseem raug nyiag thiab. Xov tooj yog ib yam txaus nyiam rau lwm tus. Peb pab tub 
ntxhais kawm ntawv nrhiav, tiam sis tsev kawm ntawv tsis thaj tsob lawv cov xov tooj uas ploj los sis 
raug nyiag. Txhua chav kawm ntawv muaj ib qhov chaw ruaj ntseg cia lawv lub xov tooj thaum kawm 
ntawv, yog tub ntxhais kawm ntawv tsis muaj chaw cia thaum kawm ntawv.   

4. Tsis tas tub ntxhais kawm ntawv yuav tsum nqa xov tooj. Txhua tus tub ntxhais kawm hauv Como 
Park yeej muaj iPad siv lawm. Peb xav kom nej saib cov cai nov thiab tsis txhob hu los sis ntaus ntawv 



rau nej tus me nyuam thaum kawm ntawv. Yog muaj xwm ceev, thov hu rau hauv chav ua hauj lwm 
ntawm 651-293-8800. Peb mam muab lus rau nej tus me nyuam kom sai li sai tau. 


